
Kangerlussuaq aamma Narsarsuagq pillugit § 37 naapertorlugu apeqquteqaammut
2019-232-mut akissut

Asasara Pele Broberg

Inatsisartut suleriaasianni § 37 naapertorlugu Kangerlussuaq aamma Narsarsuaq pillugit
Naalakkersuisunut apeqquteqaateqarputit. Apeqqutitit uannit akinegartussatut
innersuunnegarput. Apeqquititit matuma kinguliani ataasiakkaarlugit allannegarput,
akissummillu malitseqarlutik.

Apeqqut 1: Naalakkersuisut Kangerlussuaq aamma Narsarsuaq pillugu
suleqatigiisitamiit nalunaarummik tingusagarnikuuppat?

Akissut: Naalakkersuisut Narsarsuup siunissaa pillugu suleqatigiissitamit nalunaarusiaq
tiguaat aammalu Naalakkersuisut nittartagaatigut tamanut ammasumik saqqummiullugu.
Kangerlussuup siunissaa pillugu suleqatigiissitap suli nalunaarusiani naammassinngilaa.
Nalunaarusiag nhaammasseriarpat taanna aamma Naalakkersuisut nittartagaatigut
tamanut ammasumik sagqummiunneqassaagq.

Kangerlussuup siunissaa pillugu sulegatigiissitap suliassaani allassimavoq,
suleqatigiissitap nalunaarusiami 2019-imi gaammatit pingasukkaat aappaata
naannginnerani Naalakkersuisunut aamma Kommunalbestyrelsimut tunniunnegarnissaa
anguniassagaa. Suleqatigiissitami suleqataasut, Qeqqata Kommunianeersut aamma
Namminersorlutik Oqartussaneersut suliap piaarnerpaamik naammassinegarnissaa
pimoorullugu sulissutigaat.

Apeqqut 2: Tingusagartoqarsimappat, nalunaarutip/nalunaarutit qanoq
imaqarpat?
Akissut: Apeqqut 1-imut akissut takuuk.

Apeqqut 3: Tingusagartogarsimappat, Naalakkersuisut tinguneraniit
isortatigoortumik inuiagatigiinnut sagqummiunniarpaat?
Akissut: Apeqqut 1-imut akissut takuuk.

Neriuppunga qulaani allaggasuni apeqquteqgaatit akineqartut.

